
ᑐᓴᒐᒃᓴᓂᒃ ᑕᑯᔭᓐᓇᕐᓂᕐᒧᑦ ᐊᒻᒪᓗ ᓴᐳᒻᒥᔭᐅᔾᔪᑎᖏᓐᓂᒃ ᐃᒻᒥᒃᑰᖅᑐᑦ ᑲᙳᓇᖅᑐᑦ ᐱᖁᔭᖏᓐᓂᒃ (ᐊᓯᔾᔨᖅᑕᐅᓂᖏᑦ ᓯᕗᓪᓕᐅᔪᑦ 
ᐊᒻᒪᓗ ᖃᐅᔨᒃᑲᐃᔾᔪᑎᑦ ᑐᓂᔭᐅᓂᖏᓐᓂᒃ), ᐱᖁᔭᖅ ᐋᖅᑭᒋᐊᖅᓯᔾᔪᑕᐅᔪᖅ 

ᐱᖁᔭᖅ ᐋᖅᑭᒋᐊᖅᓯᔾᔪᑕᐅᔪᖅ ᑐᓴᒐᒃᓴᓂᒃ ᑕᑯᔪᓐᓇᕐᓂᕐᒧᑦ ᐊᒻᒪᓗ ᓴᐳᒻᒥᔭᐅᔾᔪᑎᖏᓐᓂᒃ 
ᐃᒻᒥᒃᑰᖅᑐᑦ ᑲᙳᓇᖅᑐᑦ ᐱᖁᔭᖏᓐᓂᒃ  

(ᐊᓯᔾᔨᖅᑕᐅᓂᖏᑦ ᓯᕗᓪᓕᐅᔪᑦ ᐊᒻᒪᓗ ᖃᐅᔨᒃᑲᐃᔾᔪᑎᑦ ᑐᓂᔭᐅᓂᖏᓐᓂᒃ) 
(ᐊᖏᕈᑕᐅᔪᖅ ᓅᕙᐃᕝᕙ 03, 2000) 

 
ᑲᒥᓯᓇᒋᔭᐅᔪᖅ ᓄᓇᕗᒻᒧᑦ, ᐅᖃᐅᔾᔭᐅᓪᓗᓂ ᐊᖏᕈᑕᐅᓪᓗᓂᓗ ᒪᓕᒐᓕᐅᖅᑎᓄᑦ, 
ᐊᑐᓕᖅᑎᑦᑎᕗᖅ ᐅᑯᓂᖓ: 
 
1. ᑐᓴᒐᒃᓴᓂᒃ ᑕᑯᔪᓐᓇᕐᓂᕐᒧᑦ ᐊᒻᒪᓗ ᓴᐳᒻᒥᔭᐅᔾᔪᑎᖏᓐᓂᒃ ᐃᒻᒥᒃᑰᖅᑐᑦ ᑲᙳᓇᖅᑐᑦ 
ᐱᖁᔭᖏᑦ ᐋᖅᑭᒋᐊᖅᑕᐅᒃᑲᓐᓂᖅᐳᖅ ᑖᔅᓱᒨᓇ ᐱᖁᔭᑎᒍᑦ. 
 
2. ᑎᑎᕋᖅᓯᒪᔫᑉ ᐊᕕᒃᓯᒪᓂᖓᑕ ᐃᓚᒃᑲᓐᓂᖓ 4(3) ᐊᑐᕈᓐᓃᖅᑎᑕᐅᕗᖅ ᐊᒻᒪᓗ 
ᐊᑖᓂ ᑎᑎᕋᖅᓯᒪᔪᑦ ᐃᓇᖏᕈᑕᐅᓪᓗᑎᒃ: 
 
 (3) ᑎᓯᐱᕆ 31, 2002-ᒥᑦ ᑎᑎᕋᖅᓯᒪᔫᑉ ᐊᕕᒃᓯᒪᓂᖓᑕ ᐃᓚᒃᑲᓐᓂᖓ (1) 
ᐊᑐᕈᓐᓃᖅᑎᑕᐅᓂᐊᖅᐳᖅ ᐊᒻᒪᓗ ᑎᑎᕋᖅᓯᒪᔫᑉ ᐊᕕᒃᓯᒪᓂᖓᑕ ᐃᓚᒃᑲᓐᓂᖓ (2) 
ᐊᑐᓕᖅᑎᑕᐅᓗᓂ. 
 
3. ᑎᑎᕋᖅᓯᒪᔫᑉ ᐃᓚᖓ 51 ᐋᖅᑭᒋᐊᖅᑕᐅᒃᑲᓐᓂᖅᐳᖅ: 
 

(ᐃ) ᓇᓴᐅᑎᖏᑦ ᐊᓯᔾᔨᖅᑕᐅᓪᓗᑎᒃ ᐃᒪᐃᓕᖓᔪᒥᒃ ᑎᑎᕋᖅᓯᒪᔫᑉ 
ᐊᕕᒃᓯᒪᓂᖓᑕ ᐃᓚᒃᑲᓐᓂᖓᓂᑦ 51(1); ᐊᒻᒪᓗ 

(ᐱ) ᐃᓚᔭᐅᒃᑲᓐᓂᖅᖢᓂ ᐊᑖᓂ ᑎᑎᕋᖅᓯᒪᔪᒥᒃ ᐃᓚᒃᑲᓐᓂᖓᓂᒃ, 
ᑎᑎᕋᖅᓯᒪᔫᑉ ᐊᕕᒃᓯᒪᓂᖓᑕ ᐃᓚᒃᑲᓐᓂᖓᑕ (1) ᑭᖑᓂᑦᑎᐊᖓᒍᑦ: 

 
ᖃᐅᔨᒃᑲᐃᔾᔪᑎ ᑎᑎᖅᑲᒃᑯᕕᒃᑎᒍᑦ ᓇᒃᓯᐅᑎᔭᐅᓂᖓ 
 (2) ᐃᒪᐃᑉᐸᑦ ᖃᐅᔨᒃᑲᐃᔾᔪᑎ ᓇᒃᓯᐅᑎᔭᐅᒍᓂ ᐊᑭᓕᖅᓯᒪᕙᒌᖅᑐᒃᑯᑦ ᑎᑎᖅᑲᒃᑯᕕᒃᑎᒍᑦ 
ᒪᓕᒍᑎᒋᓗᒍ ᑎᑎᕋᖅᓯᒪᓂᖅ 1(ᐃ), ᖃᐅᔨᒃᑲᐃᔾᔪᑎ ᑐᓂᔭᐅᓂᕋᖅᑕᐅᓂᐊᖅᐳᖅ ᐅᓪᓗᖅ 15-
ᒋᔭᖓᓂᑦ ᑎᑎᖅᑲᒃᑯᕕᒃᑎᒍᑦ ᐊᐅᓪᓚᖅᑎᑕᐅᓚᐅᖅᑎᓪᓗᒍ. 
 
ᖃᐅᔨᒃᑲᐃᔾᔪᑎ ᐊᓯᐊᒍᖔᖅ ᐱᔨᑦᑎᕋᕈᑕᐅᓂᒃᑯᑦ ᑐᓂᔭᐅᓐᓂᕈᓂ 
 (3) ᐃᒪᐃᑉᐸᑦ ᖃᐅᔨᒃᑲᐃᔾᔪᑎ ᑐᓂᔭᐅᓐᓂᕈᓂ ᐊᓯᐊᒍᖔᖅ ᐱᔨᑦᑎᕋᕈᑕᐅᓂᒃᑯᑦ 
ᒪᓕᒍᑎᒋᓗᒍ ᑎᑎᕋᖅᓯᒪᓂᖅ 1(ᑎ), ᖃᐅᔨᒃᑲᐃᔾᔪᑎ ᑐᓂᔭᐅᓂᕋᖅᑕᐅᓂᐊᖅᐳᖅ ᐅᓪᓗᖓᓂᑦ 
ᑐᓴᖅᑎᑕᐅᔾᔪᑎᒃᑰᖅᑎᑕᐅᓂᖓᓂᑦ ᐊᒻᒪᓗ ᐃᒻᒥᒃᑰᖅᑐᓄᑦ ᑲᙳᓇᖅᑐᓄᑦ ᑲᒥᓯᓇᒋᔭᐅᔪᒧᑦ, 
ᑭᓯᐊᓂ ᑖᓐᓇ ᑲᒥᓯᓇᐅᔪᖅ ᐱᔪᓐᓇᐅᑎᑖᖅᑎᑕᐅᓯᒪᒍᓂ ᐊᓯᐊᒎᖅᑐᒃᑯᑦ ᐱᔨᑦᑎᕋᕈᑎᖃᕐᓂᕐᒧᑦ 
ᑐᓴᖅᑎᑦᑎᔪᓐᓇᕐᓂᕐᒧᑦ. 


